
Հայաստանի Հանրապետության կառավարությունը և Հնդկաստանի Հանրապետության կառավարությունը (այսուհետ` Կողմեր) 


Հիմք ընդունելով իրենց գործընկերային կապերը, արտահայտեցին իրենց բարի մտադրությունը և տեղեկատվության ու հաղորդակցության տեխնոլոգիաների ոլորտում երկկողմ համագործակցությունը հետագայում զարգացնելու ցանկությունը: 


Հաշվի առնելով  Հնդկաստանի Հանրապետության կառավարության առաջարկը` աջակցել Հայաստանում  տեղեկատվության և հաղորդակցության տեխնոլոգիաների (այսուհետ ՏՀՏ) զարգացմանը «Հայաստանում հեռաբժշկության ցանց» ստեղծելու միջոցով,


Հաշվի առնելով նաև այն փաստը, որ Հնդկաստանի Հանրապետության կառավարությունը որոշում է ընդունել Հայաստանում հեռաբժշկության ցանց ստեղծելու միջոցով Հայաստանի Հանրապետության կառավարությանը ցուցաբերել աջակցություն տեղեկատվության և հաղորդակցության տեխնոլոգիաները խթանելու համար, 


Կողմերը կնքեցին փոխըմբռնման հուշագիր հետևյալի մասին.

Նպատակը 


Ստեղծել հեռաբժշկության ցանց` քրոնիկական հիվանդություններն ավելի լավ հսկելու, առողջապահության մասնագիտական անձնակազմերի միջև փորձ և գիտելիքներ փոխանակելու, գործուղման ժամկետները կրճատելու նպատակով: Գործածել հեռաբժշկությունը որպես փորձառու մասնագետների կողմից  հեռաբժշկական սարքավորումների միջոցով տրամադրվող ուսուցողական միջոց` խորհրդատվության, վերականգնման և կենսական այլ գործողությունների համար, որոնք պահանջում են անմիջապես ախտորոշում: 

Առաքելությունը 

· Ստեղծել ժամանակակից հեռաբժշկական բաժին` օգտագործելով վերջին ՏՏ ծրագրերը /սարքավորումները և ախտորոշիչ գործիքները: 
· Օգնել առողջապահության ոլորտի մասնագետներին բարելավել ախտորոշման իրենց ունակությունները և բուժման կառավարումը` ուսումը և վերապատրաստումը շարունակելու միջոցով:  
· Օգնել հիվանդներին ստանալ մասնագետների խորհրդատվություն, վաղ ախտորոշում և բուժում: 

· Օգնել կառավարությանը կրճատել հոսքը դեպի քաղաքում տեղակայված բուժհաստատություններ` գյուղական կենտրոնների հաստատությունների ստուգումների միջոցով, ինչպես նաև վիրահատական գործիքների օպտիմալ օգտագործմամբ տնտեսել ռեսուրսները: 

· Բարելավել Հայաստանում բուժսպասարկման ոլորտի մասնագետների ունակությունները պրակտիկ ուսուցման միջոցով: 
· Հեռաբժշկության ծառայությունների ոլորտում փորձի փոխանակման համար իրականացնել Հնդկաստանի և Հայաստանի մասնագետների փոխանակում: 
ՀՈԴՎԱԾ 1

Հնդկաստանի Հանրապետության կառավարությունը տրամադրում է համագործակցության փաթեթ, որը ներառում է տեխնիկական փորձաքննություն, առաջադեմ համակարգչային տեխնիկայի զարգացման կենտրոնի (ԱՀՏԶԿ) հեռաբժշկության ծրագրերի մատակարարում և ներդրում, հայ մասնագետներին ծրագրով աշխատելու ուսուցանում, ԱՀՏԶԿ մասնագետներին գործուղում` ներդրումներ կատարելու նպատակով, ստորև բերված պայմաններով. 
1. Հնդկաստանի կառավարության անունից որպես ծրագիրն իրականացնող գործակալություն նշանակել Առաջադեմ համակարգչային տեխնիկայի զարգացման կենտրոնը:
2. ԱՀՏԶԿ պետք է առաջարկի, զարգացնի, ներկայացնի և գործածի Հայաստանում հեռաբժշկության ցանց ստեղծելու համար պատրաստի լուծումներ: 
3. Առաջարկի, զարգացնի, ներկայացնի և գործածի ԱՀՏԶԿ հեռաբժշկության ծրագիրը և Հայաստանում առողջապահության ոլորտի մասնագետների համար ապահովի անհրաժեշտ վերապատրաստում: 

4. Առավելագույնը վեց ԱՀՏԶԿ մասնագետ գործուղել Հայաստան առավելագույնը հինգ մարդ-ամիս ժամկետով` ծրագիրը ներդնելու, գործածելու և կառավարելու համար: 
5. Նպաստել դոմեն փորձագետների հասանելիությանը ՏՏ ենթակառուցվածք, ԱՀՏԶԿ հեռաբժշկության ծրագիր ստեղծելու հարցում և տրամադրել Հայաստանում օգտատերերի վերապատրաստման ծրագրեր: 
6. Ծրագրի տևողության ողջ ընթացքում Հայաստանում հեռաբժշկության ցանց ստեղծելու համար իրականացնել ծրագրի կառավարում և խորհրդատվություն:
7. Ծրագիրը ներդնելուց հետո Հայաստանում այն իրականացնող գործակալությունից  և այլ շահագրգիռ գործակալություններից ընտրել ներկայացուցիչներ` ՏՏՈւԿ ծրագրի շրջանակներում պարբերաբար Հնդկաստան գործուղելու համար: 
ՀՈԴՎԱԾ 2
1.
Հայաստանի Հանրապետության կառավարությունը որպես ծրագրի իրականացնող գործակալ է նշանակում Էլեկտրոնային կառավարման ենթակառուցվածքների ներդրման գրասենյակ (ԷԿԵՆԳ) ՓԲԸ-ն:  
2.
Հայկական կողմը պարտավորվում է վճարել համագործակցության շրջանակներում առաջացող հարկերը, տուրքերը և այլ պարտադիր վճարները:
3.
Հայաստանի Հանրապետության կառավարությունը քննարկելու և հաստատելու է Հայաստանի Հանրապետության առողջապահության նախարարության կողմից ներկայացված Հայաստանի Հանրապետությունում գործող բժշկական հաստատությունների այն ցանկը, որոնց հետ Հայաստանի Հանրապետության առողջապահության նախարարությունը համապատասխան պայպանագրեր է կնքվելու՝ հետևյալ գործառույթների կատարման մասին. 

· Տրամադրել անհրաժեշտ տարածք /ներքին հարդարանք, կահույք, կապի միջոցներ, հեռախոս, ֆաքս, ինտերնետ, ջրամատակարարում, ջեռուցում և այլն/ Հայաստանի տարածքում գտնվող հիվանդանոցներում և վիճակագրական կենտրոններում հեռաբժշկության հաստատություն ստեղծելու համար:
· Ծրագրի հետ կապված ԱՀՏԶԿ գործուղված մասնագետներին ապահովել տրանսպորտային միջոցներով տեղական և միջքաղաքային ճամփորդությունների համար: 
· Ծրագրի հետ կապված ԱՀՏԶԿ գործուղված մասնագետներին տրամադրել գրասենյակային տարածք, հաղորդակցության հնարավորություններ և անվճար մուտքի արտոնագրեր ստանալու աջակցություն, աշխատանքի թույլտվություն: 
· Ապահովել առօրյա ֆինանսական և կազմակերպչական աջակցություն Հայաստանում հեռաբժշկության ցանցին, այդ թվում` տեղական անձնակազմին աշխատավարձերի վճարում, ինտերնետի հասանելիություն, կապ, էլեկտրականություն, ջրամատակարարման ծախսեր, անվտանգություն և այլ ծախսեր: 

ՀՈԴՎԱԾ 3

Ծրագրի ճիշտ իրականացմանը հետևելու համար ստեղծվելու է հայ-հնդկական համատեղ ծրագրի մշտադիտարկման հանձնաժողով, որի անդամների կազմում ընդգրկված են մասնագետներ Հնդկաստանից և Հայաստանից` ծրագրի իրականացումը դյուրացնելու և  ԱՀՏԶԿ կողմից կատարած աշխատանքների ընթացքը վերահսկելու համար: 

ՀՈԴՎԱԾ 4
Մտավոր սեփականության իրավունքը, գաղտնիությունը և տվյալների չհրապարակումը

Սույն Փոխըմբռնման հուշագրի դրույթներից կամ գործողություններից  բխող կամ դրա հետ կապված մտավոր սեփականության իրավունքների բաշխումն իրականացվում է գործող տեղական օրենքների և միջազգային կանոնների  համաձայն` կոնկրետ դեպքի ուսումնասիրության հիման վրա: Այնուամենայնիվ, եթե ԱՀՏԶԿ-ն նախագծում, զարգացնում է որևէ ծրագիր, համակարգչային ծրագիր, նյութեր, ուսուցողական մեթոդաբանություն, ապա ՄՍԻ-ն պատկանում է Հնդկաստանի Կառավարության էլեկտրոնիկայի և տեղեկատվական տեխնոլոգիաների բաժնի ԱՀՏԶԿ-ին:

Կողմերը հավաստում են, որ սույն Հուշագրի ներքո կատարվող համատեղ գործողությունների ընթացքում կողմերից ոչ մեկը երրորդ երկրին չի տրամադրի և չի բացահայտի մյուս կողմից փոխանցած որևէ տեղեկատվություն, բացառությամբ այն դեպքերի, երբ տվյալ տեղեկատվության բացահայտումը պահանջվում է օրենքով կամ գրավոր թույլատրված է մյուս կողմից: Հանրային դոմենում հասանելի այսպիսի տեղեկատվությունը/տվյալները/ հաշվետվությունները չեն համարվում գաղտնի: 

ՀՈԴՎԱԾ 5

Կենտրոնի լեզուն անգլերենն է և բոլոր տեսակի ծրագրերը, նյութերը, վերապատրաստումները և այլն կատարվելու են անգլերեն լեզվով:
ՀՈԴՎԱԾ 6


Պարտականությունների իրականացումից բխող բոլոր տեսակի տարաձայնությունները կարգավորվում են համատեղ բանակցությունների, խորհրդակցությունների և քննարկումների միջոցով: 

Սույն Փոխըմբռնման հուշագրի բոլոր փոփոխությունները պետք է կատարվեն առանձին արձանագրությամբ, որը հանդիսանում է սույն հուշագրի անբաժանելի մասը: 
ՀՈԴՎԱԾ 7

Սույն Փոխըմբռնման հուշագիրն ուժի մեջ է մտնում Կողմերի` դրա ուժի մեջ մտնե​լու համար անհրաժեշտ ներպետական ընթացակարգերի կատարման  մասին վերջին գրավոր ծանուցումն ստանալու օրվանից:

Փոխըմբռնման հուշագրի ժամկետն ավարտվում է ծրագրի իրականացման ավարտը Կողմերի կողմից հաստատելուց հետո: 
ՀՈԴՎԱԾ 8

Սույն Փոխըմբռնման հուշագրի իրականացման հետ կապված ծրագրի արժեքը, ժամկետները, ՏՏ ծրագրերը, համակարգչային ծրագրերը, ԱՀՏԶԿ հեռաբժշկության ծրագիրը և այլ մանրամասները որոշվում են յուրաքանչյուր կողմից առանձին:  Սույն Փոխըմբռնման հուշագրի զարգացման և իրականացման հետ կապված բոլոր հրապարակված փաստաթղթերը հանդիսանում են Հուշագրի անբաժանելի մասը: 


Ի հավաստումն վերոգրյալի, կողմերի լիազոր ներկայացուցիչները գործող օրենքների համաձայն ստորագրեցին  սույն փոխըմբռնման հուշագիրը: 


Նյու Դելի/Երևան ………………/ամսաթիվ/ երկու օրինակից, հայերեն և անգլերեն լեզուներով, որոնք ունեն հավասարազոր ուժ: Թարգմանության մեջ անհամապատասխանության դեպքում անգլերեն տարբերակը գերակշռում է:   

ՀԱՅԱՍՏԱՆԻ ՀԱՆՐԱՊԵՏՈւԹՅԱՆ            ՀՆԴԿԱՍՏԱՆԻ ՀԱՆՐԱՊԵՏՈւԹՅԱՆ

ԿԱՌԱՎԱՐՈւԹՅԱՆ ԿՈՂՄԻՑ                       ԿԱՌԱՎԱՐՈւԹՅԱՆ ԿՈՂՄԻՑ
